
III. OUTRAS DISPOSICIÓNS

CONSELLERÍA DE ECONOMÍA
E INDUSTRIA

Orde do 30 de setembro de 2010 pola que se
modifica o artigo 6 dos anexos I, II, III e IV
da Orde do 6 de xullo de 2010 pola que se
establecen as bases para a concesión, en
réxime de concorrencia competitiva, das
subvencións correspondentes aos programas
sectoriais de investigación aplicada, peme
I+D e I+D suma do Plan Galego de Investi-
gación, Desenvolvemento e Innovación Tec-
nolóxica cofinanciadas polo Fondo Euro-
peo de Desenvolvemento Rexional (Feder),
no marco do Programa operativo Feder
Galicia 2007-2013, e se procede á súa con-
vocatoria para o ano 2010.

Por Orde do 6 de xullo de 2010 establécense as
bases para a concesión, en réxime de concorrencia
competitiva, das subvencións correspondentes aos
programas sectoriais de investigación aplicada,
peme I+D e I+D suma do Plan Galego de Investiga-
ción, Desenvolvemento e Innovación Tecnolóxica
cofinanciadas polo Fondo Europeo de Desenvolve-
mento Rexional (Feder), no marco do Programa ope-
rativo Feder Galicia 2007-2013 e se procede á súa
convocatoria para o ano 2010.

No artigo 6 dos anexos I, II, III e IV da devandita
orde establécese que para proceder ao libramento
dos fondos e percibir as axudas correspondentes á
primeira anualidade será preciso presentar na data
límite do 15 de decembro de 2010 a xustificación
correspondente, e que o período de emisión de fac-
turas (realización de gastos) e realización de paga-
mentos dos gastos executados será nesta anualidade
desde a data de presentación da solicitude ata o 15
de decembro de 2010.

Tendo en conta o atraso producido na resolución
das devanditas axudas, motivado polo volume de
solicitudes presentadas e polo longo proceso de ava-
liación, e co fin de viabilizar o proceso de xestión e
dado que non se causa prexuízo a terceiros, procede
modificar o referido artigo 6 dos anexos I, II, III e IV,

DISPOÑO:

A modificación do artigo 6 dos anexos I, II, III e
IV da Orde do 6 de xullo de 2010 (Diario Oficial
de Galicia do 7 de xullo), pola que se establecen
as bases para a concesión, en réxime de conco-
rrencia competitiva, das subvencións correspon-
dentes aos programas sectoriais de investigación
aplicada, peme I+D e I+D suma do Plan Galego
de Investigación, Desenvolvemento e Innovación
Tecnolóxica cofinanciadas polo Fondo Europeo de
Desenvolvemento Rexional (Feder), no marco do
Programa operativo Feder Galicia 2007-2013 e se
procede á súa convocatoria para o ano 2010, no

referente ao prazo de presentación da xustifica-
ción e o período de emisión de facturas (realiza-
ción de gastos) e realización de pagamentos dos
gastos executados na primeira anualidade (ano
2010) do seguinte xeito:

O prazo de presentación da xustificación e o perío-
do de emisión das facturas (realización de gastos) e
realización de pagamentos dos gastos executados na
primeira anualidade pasa a ter como data límite o 30
de decembro de 2010.

Santiago de Compostela, 30 de setembro de 2010.

Javier Guerra Fernández
Conselleiro de Economía e Industria

Orde do 30 de setembro de 2010 pola que
se modifica o artigo 17 da Orde do 1 de
xullo de 2010 pola que se establecen as
bases reguladoras para a concesión, en
réxime de concorrencia competitiva, das
subvencións para investimentos innovado-
res no ámbito da Comunidade Autónoma
de Galicia, cofinanciadas polo Fondo
Europeo de Desenvolvemento Rexional
(Feder), no marco do Programa operativo
Feder Galicia 2007-2013, e se procede á
súa convocatoria para o ano 2010 (código
de procedemento IN848A), así como o arti-
go 6 do anexo I da mesma orde.

Por Orde do 1 de xullo de 2010 establécense as
bases reguladoras para a concesión, en réxime de con-
correncia competitiva, das subvencións para investi-
mentos innovadores no ámbito da Comunidade Autó-
noma de Galicia, cofinanciadas polo Fondo Europeo
de Desenvolvemento Rexional (Feder), no marco do
Programa operativo Feder Galicia 2007-2013, e se
procede á súa convocatoria para o ano 2010.

No artigo 17.1º da devandita orde establécese que
para xustificar a subvención concedida o beneficia-
rio deberá presentar nos lugares sinalados no arti-
go 3 desta convocatoria e na data límite do 15 de
novembro de 2010, ademais da documentación exi-
xida no artigo 6 das bases reguladoras, a documen-
tación que se indica. Establécese, así mesmo, que o
período de emisión das facturas será desde a data de
presentación das solicitudes das subvencións ata o
15 de novembro de 2010, e que en ningún caso se
admitirán xustificantes de pagamento con data ante-
rior á solicitude da subvención nin posterior ao 15
de novembro de 2010.

Por outra banda, no artigo 6 do anexo I da devan-
dita orde establécese que para cobrar a subvención
concedida o beneficiario deberá presentar na data
límite do 15 de novembro de 2010 a documentación
que se indica.


